
Sanz presidenteak Nafarroako Foru Komunitateko Kirol Merezimenduaren Zilarrezko Dominak banatu ditu

Asteartea, 2007ko azaroaren 20a. Miguel Sanz Sesma Nafarroako Gobernuko presidenteak Nafarroako Foru Komunitateko Kirol Merezimenduaren Zilarrezko Dominak banatu ditu gaur, Nafarroako Jauregiko Tronu Aretoan eginiko ekitaldian. Presidentearekin batera egon dira María Isabel García Malo Gazteria, Kirol eta Gizarte Gaietako Departamentuko kontseilaria eta José Javier Esparza Abaurrea Nafarroako Kirol Institutuaren zuzendari gerentea. 

Sanz presidenteak saritutakoek eginiko lana goraipatu du, “borondatez eta ilusioz, beste batzuek kirola egin dezatela lortu duzue, eta kirolak sortzen eta bultzatzen dituen balio asko gizarteratzen lagundu duzue. Ekitaldi honen bidez, zuen ibilbide luzea omendu eta eskertu nahi dugu; izan ere, inolako interesik gabe eta era altruistan, kirolaren alde egin duzuen lana eredugarria da. Gaur saria jasoko duzuenek askotariko eginkizunak bete dituzue kirolean. Bestea beste, entrenatzaileak, zuzendariak, epaileak, eta kirol erakundeetako sortzaileak izan zarete; beraz, zilegia iruditzen zaigu eginkizun horietan eginiko ahalegina, eskainitako denbora eta jarritako energia guztiagatik eskerrak ematea”.

Era berean, Sanz presidenteak nabarmendu duenez, “Nafarroako  kirola egoera bikainean dago. Kirolarien adierazleei eta ugaritzen ari diren azpiegiturei begiratzea aski da, hori horrela dela baieztatzeko; kirol ospakizunek ere geroz eta arrakasta handiagoa dute. Gaur hemen zaudetenek harro sentitzeko arrazoiak dituzue, mugimendu horretan eragile garrantzitsuak izan zaretelako eta zuen ekarpena ezinbestekoa izan delako guztiona den errealitate bikaina eraikitzeko”. Horren harira, Sanzek azpimarratu duenaren arabera, “erakundeek kirolari eman dioten bultzadak erantzun argia eta sendoa izan du, zuen jarrera konprometituari eta arduratsuari esker; halaber, jarrera horren laguntzaz kirola etengabe hazi da zuen herrietan. Zuen parte-hartze irmorik eta gogotsurik gabe hori guztia lortzea ezinezkoa litzateke”. 

Ekitaldiaren beste une batean, Sanz presidenteak Nafarroako Gobernuak urrian emandako dominak banatu dizkie honako pertsona hauei: 

-Carlos Calvo Pascuali, futbolari 25 urte baino gehiago eskaintzeagatik, Azkoiengo Kirol Anitzeko Taldean eta Azkoiengo Kirol Taldean. 


-José Manual Carrasquet Lópezi, futbolari 25 urte baino gehiago eskaintzeagatik, Cortesko Kirol Taldean. 


-Félix Ceberio Baldari, Kirol Medikuntzari 25 urte eskaintzeagatik, Kirol Medikuntzaren Nafarroako Elkartean (ANAMEDE).


-Juan González Lópezi, futbolari 25 urte baino gehiago eskaintzeagatik, San Agustin Ikastetxean eta Nafarroako Futbol Federazioan. 


-Félix González Uriarteri, futbolari 25 urte baino gehiago eskaintzeagatik, Baztango Kirol Taldean eta Nafarroako Futbol Federazioan. 


-Elena Guelbenzu Fernándezi, mahai-tenisari 25 urte baino gehiago eskaintzeagatik, Nafarroako Saskibaloi Federazioan eta Nafarroako Mahai-teniseko Federazioa. 

-Juan Ignacio Guelbenzu Fernándezi, mahai-tenisean eginiko ekarpenagatik, Iruñeko Igeriketa Taldean eta Nafarroako Mahai-teniseko Federazioan. 


-Pablo López Colinari, kirolari 25 urte baino gehiago eskaintzeagatik,  Altsasuko Kirol Elkartean, Altsasuko Udaleko Kirol Zerbitzuan eta Burunda Txirrindularitza Taldean. 


-Pascual López Oscozi, areto-futbolari 25 urte baino gehiago eskaintzeagatik, Zalatambor Kirol Elkartean, Nafarroako Futbol Federazioan eta beste talde batzuetan.


-Juan Muñoz Sanchori, areto-futbolari 25 urte baino gehiago eskaintzeagatik, Orvinako Kirol Taldean eta beste talde batzuetan. 


-Martín Orbara Ibáñezi, patin-hockeyri eta kirolari 25 urte baino gehiago eskaintzeagatik, Lagunak Kirol Elkartean. 


-Andrés Osta Gámezi, futbolari 25 urte baino gehiago eskaintzeagatik, Tudelano Kirol Elkartean eta Nafarroako Futbol Federazioan. 


-José Antonio Pascual Marcoteguiri, pilotari 25 urte baino gehiago eskaintzeagatik, Abartzuzako Pilota Eskolan. 


-Alberto Pérez Pastorri, mendizaletasunari 25 urte baino gehiago eskaintzeagatik, San Ignacio Ikastetxean, Tuterako Jesuiten Ikastetxean eta Quetzal Mendi Taldean. 


-Iosu Pezonaga Unanuari, futbolari eta saskibaloiari 25 urte baino gehiago eskaintzeagatik, Iruñeko Kirol Taldean, Burlatako Saskibaloi Elkartean eta Nafarroako Saskibaloi Federazioan. 


-Demetrio Remón Ayaperi, atletismoari 25 urte baino gehiago eskaintzeagatik, Iruñeko Beste Taldean.


-Félix Ruiz Aldeari, futbolari 25 urte baino gehiago eskaintzeagatik, Izarrako Kirol Taldean. 


-Alfredo Ruiz Ameztoyri, waterpolori 25 urte baino gehiago eskaintzeagatik Nafarroako Igeriketa Federazioan. 


-Juan Salas Martíni, txirrindularitzari 25 urte baino gehiago eskaintzeagatik, Peña Alas Txirrindularitza Taldean eta beste talde batzuetan. 


-Lander Santamaría Alcoceri, futbolari 25 urte baino gehiago eskaintzeagatik, Baztango Kirol Taldean. 


-María Dolores Sanz de Carlosi, patinajeari 25 urte baino gehiago eskaintzeagatik, Txantrea Kirol Elkartean eta Nafarroako Patinaje Federazioan.


-Carlos Suescun Vidaurreri, txirrindularitzari eta futbolari 25 urte baino gehiago eskaintzeagatik, Erri-Berri Kirol Elkartean eta Oliteko Udal Kirol Patronatuan. 


-Florencio Jesús Vizcay Zalbari, atletismoari 25 urte baino gehiago eskaintzeagatik, Hiru-Herri Atletiko Taldean, Burlatako Kirol Patronatuan, Iruñeko Udalean eta Nafarroako Atletismo Federazioan. 


-Julián Zudaire Echavarriri, futbolari 25 urte baino gehiago eskaintzeagatik, Nafarroako Futbol Federazioan. (
(









Oharra: � HYPERLINK "http://www.navarra.es" ��www.navarra.es� webguneko “Berriak” atalean prentsa ohar honi buruzko argazki bat ikus daiteke. 

